
   ᓄᓇᕗᒻᒥ ᒐᕙᒪᒃᑯᑦ ᐊᖏᖃᑎᒌᖕᓂᐊᕐᓗᑎᒃ ᑐᓴᖅᑎᑦᑎᓂᖅ #1  

ᐋᔩᖃᑎᒌᖕᓃᑦ ᓄᑖᒥᒃ ᐃᖅᖃᓇᐃᔭᖅᑎᓄᑦ ᐊᖏᖃᑎᒌᒍᑎᒧᑦ ᓄᓇᕗᒻᒥ ᐃᖅᖃᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ/ᑲᓇᑕᒥᑦ 

ᒐᕙᒪᒃᑯᓐᓂᑦ ᐃᖅᖃᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ (NEU/PSAC) ᐃᓚᒋᔭᐅᔪᓄᑦ ᐃᖅᖃᓇᐃᔮᖃᖅᑐᓂᑦ ᓄᓇᕗᒻᒥ 

ᒐᕙᒪᒃᑯᓐᓂᑦ ᐱᕙᓪᓕᐊᓕᖅᑐᑦ ᑭᖑᓂᐊᒍᑦ ᑕᒪᐃᓂᑦ ᐃᓚᒋᔭᐅᔪᑦ ᑐᓂᓯᖅᖄᖅᑎᓪᓗᒋᑦ ᐃᓗᐃᑦᑑᔪᒥᒃ ᑲᑎᕐᒪᔪᓂᑦ 

ᐱᕈᖅᐸᓪᓕᐊᓂᖃᖅᑐᒨᙱᑦᑐᖅ ᑐᒃᓯᕋᐅᑎᓕᐅᖅᑕᖏᓐᓂᑦ.  

 ᑲᑐᔾᔨᖃᑎᒌᑦ ᐊᖏᖃᑎᒌᖕᓂᐊᕐᓗᑎᒃ ᐱᓕᕆᐊᓕᑦ ᑲᑎᖃᑎᖃᓚᐅᖅᑐᑦ ᐃᖅᖃᓇᐃᔭᖅᑎᑦᑎᔨᒥᒃ ᐊᒻᒪᓗ 

ᑲᑎᖃᑎᒋᒃᑲᓐᓂᓚᐅᕐᓗᒋᑦ ᐱᓇᓱᐊᕈᓯᖓᓂᑦ ᑕᖅᖀᓐᓇᕐᔪᐊᖅ 13, 2025-ᒥᑦ, ᑕᒡᕙᐅᖃᑎᒋᓗᒋᑦ ᐋᔩᖃᑎᒌᒡᓗᑎᒃ.  

ᐊᖏᖃᑎᒌᖕᓂᐊᕐᓗᑎᒃ ᐱᓕᕆᖃᒃᑲᓐᓂᕐᓂᐊᕐᓗᑎᒃ ᐅᑉᓗᐃᑦ ᐋᖅᕿᒃᑕᐅᓚᐅᖅᑐᑦ ᐊᕗᓐᓂᕕᖕᒧᑦ, ᓇᑦᑎᐊᑦᒧᑦ ᐊᒻᒪᓗ 

ᓄᕐᕋᐃᑦᒧᑦ.  

ᐊᖏᖃᑎᒌᓕᕆᔨtᑦ ᐱᓕᕆᓂᐊᖅᑐᑦ ᓂᕈᐊᖅᑕᐅᓚᐅᖅᑐᑦ ᓄᓇᕗᒻᒥ ᒐᕙᒪᒃᑯᑦ ᐊᖏᖃᑎᒌᖕᓂᐊᕐᓗᑎᒃ ᑲᑎᒪᑎᓪᓗᒋᑦ 

ᒪᓐᓃᑦᒥᐅᓚᐅᖅᑐᒥᑦ. ᑲᑎᒪᔪᓂᑦ, PSAC-ᑯᑦ ᑎᒃᑯᐊᓚᐅᖅᑕᖓ ᔫᓂᔅ ᕿᐸᓐᓂᖅ-ᐸᓂᒐᔭᒃ ᐃᓚᒋᔭᐅᓂᐊᕐᓗᓂ, 

ᐊᔾᔨᒌᖓᔪᒃᑯᑦ ᐊᒥᓲᑎᒋᓂᐊᕐᓗᑎᒃ ᐃᓄᐃᑦ ᐊᒻᒪᓗ ᐃᓄᐃᑦ-ᖑᙱᑦᑐᑦ ᐃᓚᒋᔭᐅᔪᑦ ᐊᒻᒪᓗ ᐊᔾᔨᒌᒡᓗᑎᒃ ᖃᑉᓯᐅᓂᖏᑦ 

ᐊᖑᑏᑦ ᐊᒻᒪᓗ ᐊᕐᓇᐃᑦ ᐃᓚᒋᔭᐅᔪᑦ.  

ᐱᖓᓱᑦ ᐅᑉᓗᓂᑦ ᑲᑎᒪᑎᓪᓗᒋᑦ, ᑎᒃᑯᐊᖅᑕᐅᓯᒪᔪᑦ ᐃᓚᐅᓚᐅᖅᑐᑦ ᓯᕗᓪᓕᖅᐸᐅᑎᔭᐅᓂᐊᖅᑐᓕᕆᓂᕐᒥᒃ 

ᐃᑲᔪᕐᓂᐊᕐᓗᒋᑦ ᑲᑐᔾᔨᖃᑎᒌᑦ ᐊᖏᖃᑎᒌᓕᕆᔨᐅᔪᑦ ᖃᐅᔨᓂᐊᕐᓗᒋᑦ ᐱᔾᔪᑕᐅᓗᐊᖅᑐᑦ ᐃᓱᒫᓘᑕᐅᔪᓂᒃ 

ᐃᓚᒋᔭᐅᔪᓄᑦ. ᐊᒥᓱᓂᒃ ᑐᒃᓯᕋᐅᓯᐅᖅᑕᐅᑎᓪᓗᒋᑦ ᐱᔾᔪᑕᐅᔪᓂᒃ ᐃᓚᖏᓐᓄᑦ ᐱᓕᕆᐊᓕᖕᓄᑦ, ᖃᓕᕇᖓᔪᓂᑦ 

ᐱᔾᔪᑎᒋᔭᐅᔪᓄᑦ ᐅᑯᐊᖑᔪᑦ: 

• ᓇᓗᓇᐃᒃᑲᓐᓂᕐᓗᒋᑦ ᐱᓂᐊᕐᓂᕆᔭᐅᔪᑦ ᐃᓚᒋᔭᐅᔪᓄᑦ ᐃᒃᐱᒍᓱᒡᕕᒋᓂᐊᕐᓗᒋᑦ ᐊᒻᒪᓗ ᐃᖅᖃᓇᐃᔭᖃᑎᒌᒡᓗᑎᒃ 

ᒪᓕᒡᓗᒋᑦ ᐱᖅᖁᓯᕆᔭᐅᔪᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ - ᐃᓄᐃᑦ ᖃᐅᔨᒪᔭᑐᖃᖏᑦ; 

 

• ᐋᖅᕿᒋᐊᕐᓗᒍ ᐃᓗᐊᓃᑦᑐᑦ ᐃᓄᐃᑦ ᐅᖃᐅᓯᖓᓐᓄᑦ ᐊᑐᐊᒐᕐᒥᑦ ᐃᓄᒃᑎᑐᑦ ᐅᖃᓪᓚᖃᑦᑕᖅᑐᑦ 

ᐊᑭᓕᖅᑕᐅᑦᑎᐊᖃᑦᑕᕐᓂᐊᕐᓗᑎᒃ ᑕᐃᒪᓐᓇ ᐊᑐᐊᒐᖅ ᐊᑐᕐᓂᐊᕐᒪᑦ ᐱᔭᒃᓴᐅᑎᒋᔭᖓᓄᑦ - 

ᐃᑲᔪᖅᑐᖅᑕᐅᓗᑎᒃ ᐊᑐᖅᑕᐅᓂᖏᑦ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ ᐅᖃᐅᓰᑦ; 

 

• ᐃᖅᖃᓇᐃᔭᖅᑎᓗᒃᑖᑦ ᐊᔾᔨᒌᒃᑯᑦ ᐱᔪᖕᓇᖅᑎᓪᓗᒋᑦ ᐃᖅᖃᓇᐃᔭᐃᓐᓇᖅᑐᑦ ᐃᓂᖏᓐᓄᑦ ᐃᒪᓐᓇ) ᐋᖅᕿᒡᓗᒍ 

ᐊᑐᖅᑕᐅᓗᐊᕐᓂᖏᑦ ᐃᖅᖃᓇᐃᔭᖅᑎᑕᐅᓚᐅᐱᓪᓚᒃᑐᑦ ᐊᒥᓱᑦ ᐃᖅᖃᓇᐃᔭᖅᑏᑦ ᐋᖅᕿᒃᑕᐅᓯᒪᑉᓗᑎᒃ 

ᐃᖅᖃᓇᐃᔭᖅᑎᐅᓚᐅᐱᓪᓚᒃᑐᑦ ᐅᑭᐅᑦ ᐊᒥᓲᓕᖅᑐᓄᑦ; b) ᑭᒡᓕᖃᖅᑎᓪᓗᒋᑦ ᑳᓐᑐᕌᒃᑎᑦᑎᓃᑦ 

ᐊᖏᖃᑎᒌᓕᕆᔾᔪᑕᐅᔪᑦ ᐱᓕᕆᐊᖏᓐᓂᑦ ᐊᒻᒪᓗ ᑳᓐᑐᕌᒃᑎᑦᑎᓗᓂ-ᐱᓕᕆᐊᓂᒃ ᑐᓂᔭᐅᕌᓂᓚᐅᖅᑐᓂᒃ 

ᑳᓐᑐᕌᒃᖃᖅᑐᓄᑦ ᐊᒻᒪᓗ ᐱᔾᔪᔾᔨᔨᓄᑦ; ᐊᒻᒪᓗ c) ᐃᖅᖃᓇᐃᔮᒧᑦ ᐃᑲᕐᕋᓕᐊᖑᔪᑦ ᐅᖓᑖᓅᖅᑐᑦ ᐃᑲᕐᕋᐃᑦ 

ᐊᔾᔨᒌᒃᑎᑕᐅᓗᑎᒃ ᐊᖏᖃᑎᒌᓕᕆᔾᔪᑕᐅᔪᓄᑦ ᐃᓚᒋᔭᐅᔪᓄᑦ.  

 

ᐊᖏᖃᑎᒌᓕᕆᔨᑎᑦ ᐅᑎᖅᑎᑦᑎᔪᒪᔪᑦ ᐃᖅᖃᓇᐃᔭᖅᑎᓄᑦ ᐃᓚᒋᔭᐅᔪᓗᒃᑖᓄᑦ ᐊᖏᖃᑎᒌᒍᑎᒥᑦ ᐋᖅᕿᒃᓯᓯᒪᔪᒥᒃ 

ᐃᓗᐃᓗᑕᐅᔪᓂᒃ ᐊᒻᒪᓗ ᐱᐅᓯᒋᐊᖅᓯᔪᓂᒃ ᑮᓇᐅᔭᓕᐊᓂᒃ ᐊᒻᒪᓗ ᐃᖅᖃᓇᐃᔭᕐᕕᐅᔪᑦ ᖃᓄᐃᓐᓂᐅᔪᓄᑦ.  

ᖃᐅᔨᓴᖃᑦᑕᕐᓂᐊᖅᐳᑎᑦ ᐱᕙᓪᓕᐊᔭᐅᒃᑲᓐᓂᖅᑐᓄᑦ! 

 

 



ᐊᖏᖃᑎᒌᓕᕆᔨᑎᑦ  

ᐹᓪ ᐳᑭᕐᓇᒃ 

ᒥᐅᕆᐊᓐ ᐅᖃᔪᐃᑦᑐᖅ 

ᑖᓂᐅᓪ ᑭᓐᓯᐊᓚ, NEU-ᑯᑦ ᐃᓱᒪᑕᖅ 

ᓴᐄᑦ ᐊᐸᓕ, PSAC-ᑯᓐᓂᑦ ᖃᐅᔨᓴᐃᔨ  

ᒌᐅᓪ ᓕᐊᒻ, PSAC-ᑯᓐᓂᑦ ᐋᔩᖃᑎᒌᒃᑎ      2025-02-14  


